2017-2018 нче уку елына татар теленнән
эш программасына аннотация. 4 сыйныф
 Эш программасы түбәндәге программага нигезләнеп төзелде: «Татар телендә башлангыч гомуми белем бирү мәктәбендә ана теле укыту: гомуми программа. 1-4 нче сыйныфлар”.  Төзүче-авторлары: Ч.М.Харисова,И.Х.Мияссарова, Ф.Ш.Гарифуллина. Татарстан Республикасы Мәгариф һәм фән министрлыгы.  
Дәреслек: И.Х.Мияссарова, К..Фәйзрахманова. Татар теле. 4 нче сыйныф. 2 кисәктә. Казан”Мәгариф-Вакыт” нәшрияты” 2014 .
  Яңа стандарттагы иң мөһим таләп мондый: мәктәпне тәмамлаганда, «укучы үз алдына максат куярга һәм аны тормышка ашыру юлларын үзе таба алу дәрәҗәсенә күтәрелергә тиеш”. Бу – яңа стандартта эшлекле белем дип атала. Эшлекле белем – стандарт керткән яңалыкның әһәмиятле эчтәлеген ачып бирүче иң гомуми төшенчә. Белем алу гамәлләренең структурасын һәм принцибын стандарт үзе аңлата:
     Татар теле укытуның максаты: белемнәрне системага салу, тирәнәйтү, яңа мәгълүмат бирү, укучыларда әйтмә һәм язма сөйләмнәрен үстерү.
             Белем бирү эчтәлегенең мәҗбүри минимумы.
Тыңлап аңлау.  Сөйләмдәге сүз, сүзтезмә һәм җөмләләрне аңлау, аларны бер-берсеннән аеру. әйтелгән фикердәге мөһимрәк булган вакыйгаларың эзлеклелегенә төшенү.Тыңлый белүне уңышлы аралашуның шарты, кара-каршы сөйләшүнең нигезе икәнен үзләштерү.
Сөйләү. Сөйләм культурасын үстерү. Диалогик һәм монологик сөйләм күнекмәләрен гамәли үзләштерү. Укуга һәм көндәлек тормышка кагылышлы темалар буенча әңгәмә кору.Укылган текстка сорау кую, аның эчтәлеге буенча бирелгән сорауларга җавап бирү, планын төзү. Укучыларга якынрак булган темалар буенча сөйләшү. Гадирәк җөмләләрдән төзелгән төрле темаларга кагылышлы монологик сөйләм оештыра белү, интонация үзенчәлекләрен үзләштерү.  Сөйләм этикеты үрнәкләреннән дөрес файдалану.
Уку. Әкиятләрне, кечкенә хикәяләрне, дәреслектәге текстларны аңлап, дөрес, йөгерек итеп укый белү. Текстның төп фикерен аңлап, темасын билгели алу, кирәкле урыннарын сайлап уку. Гади план төзеп, текстның эчтәлеген сөйләү һәм укучының текстка мөнәсәбәтен белдерү.Укыганның эчтәлегенә, тел үзенчәлекләренә, төзелешенә бәя бирү. Информацияне аңлата һәм гомумиләштерә алу.
Язу. Язма сөйләм белән телдән сөйләмнең аермасы. Җөмләне тексттан аера белү.  Хат һәм төрле котлау текстлары язу.  Өйрәнелгән кагыйдәләргә нигезләнеп текстларны күчереп, ишетеп язу.Үзлегеннән зур булмаган текстлар иҗат итү.
Мәктәп планы  буенча  атнага 4 сәгатьтән исәпләнгән. Уку елына барысы 136 сәгать. Шулардан контроль диктантлар – 4,сочинение- 4,  изложение – 4 сәгать. Татар теленнән тематик план  Татарстан Республикасы Мәгариф министрлыгы тарафыннан рөхсәт ителгән дәреслек “Перспективалы башлангыч мәктәбе” И.Х.Мияссарова, К.Ф Фәйзрахманова   нигезендә төзелде .   
 Укыту курсы темалары эчтәлеге:
1.1-3 сыйныфларда үткәннәрне кабатлау.    11 сәг
Аваз һәм хәреф. Сузык һәм тартык авазлар.Иҗек.Сүзләрне юлдан юлга күчерү. ь,ъ хәрефләре  кергән сүзләрне дөрес уку һәм язуЯнәшә килгән бертөрле аваз  хәрефләре булган сүзләр.Алфавит. Алфавитның әһәмияте.Сүзлекләр белән эш.Сингармонизм законы турында беренче күзаллау.
2. Сүз. Телнең сүзлек байлыгы.Сүзнең лексик мәгънәсе .   10 сәг.
Сүз. Телнең сүзлек байлыгы. Тотрыклы сүзтезмәләр, омоним, синоним антоним,фрозеологик әйтелмәләр сүзлеге белән эш. Күп мәгнәле сүзләр. Искергән һәм яңа сүзләр
            3. Сүз төзелеше.   16  сәг.
Кушымча.Кушымчаларның төрләре.Кушымчаларның ясагыч һәм төрләндергеч буенча ясалышы(кушма, парлы сүзләр)
4. Сүз төркемнәре . Исем–10  сәг.
Исем. Мәгънәсе, сораулары. Җөмләдәге роле  Ялгызлык һәм уртаклык исемнәр  Ялгызлык исемнәрдә баш хәреф
Берлек һәм күплек сан  формалары.  Исемнәрнең килеш  һәм тартым белән төрләнеше.
5. Фигыль –13 сәг.
           Мәгънәсе. Сораулары.   Барлык, юклык формалары    Зат-сан белән төрләнүе. Хәзерге, үткән, киләчәк заманнар.  Фигыльләрнең күп мәгънәлеге.
           Боерык фигыль. Фигыльнең нигезе дифтонгка тәмамлануы. (сау-савыйм, савыйк, савыгыз)
6. Сыйфат - 7сәг.
Мәгънәсе,сораулары. Җөмләдә роле. Сөйләмдә  әһәмияте. Сыйфат дәрәҗәләре, сыйфатның җөмләдәге роле. (аергыч, хәбәр)
7. Алмашлык -8 сәг.Зат алмашлыклары.  Җөмләдәге һәм текстагы роле. Сорау алмашлыклары.Килеш белән төрләнеше, дөрес язылышы.
   8. Сан  -6 сәг.
   Санның билгеләмәсе, сорауларымикдар саны, тәртип саны.
9. Рәвеш -6 сәг Лексик-грамматик яктан эш-хәлнең билгесен белдерүе.Аның төрләнмәве.Төп синтаксик функциясе – хәл.
  10. Кисәкчәләр. 3сәг Да. дә. гына , генә. Та, тә, ук, үк, кына ,кенә кисәкчәләре. Сөйләмдәге роле. Аларның  җөмләгә төрле төсмер өстәве.
  11. Бәйлекләр 3 сәг. Төрле килешләрдә исемнәрнең һәм зат алмашлыкларының бәйлекләр белән килүенә йомгак ясау, системалаштыру.
  12. Җөмлә. Сүзтезмә -2  сәг
  Сүзтезмә һәм тезмә сүзләр арасындагы аерманы аңлату, сүзтезмәдәге иярүче һәм ияртүче сүз турында белемнәрне тирәнәйтү
13. Җөмләнең баш кисәкләре.  Ия һәм хәбәр.  3 сәг
Җөмләнең баш кисәкләре.
14. Җыйнак һәм җәенке җөмләләр.   2 сәг Җыйнак һәм җәенке җөмләләрне аеру.
15. Җөмләнең иярчен кисәкләре Аергыч 3 сәг. Аергычка билгеләмәне һәм аның белдерүен аңлату.
16. Җөмләнең тиңдәш кисәкләре.  1 сәг.
Җөмләдә сүзләр бәйләнеше. Җөмләнең тиңдәш кисәкләрен һәм тиңдәш кисәкләрнең узара санау интонациясен, теркәгечләр ярдәмендә бәйләнеше.Тиңдәш кисәкләр янында тыныш билгеләре.
  17 .Эндәш сүзләр.  2 сәг. Эндәш сүзләр һәм алар янында тыныш билгеләре.
  18. Гади һәм кушма җөмлә.  4 сәг.
Тезмә кушма җөмләләрдә һәм, ә, ләкин,  әмма теркәгечләре, алар янында тыныш билгеләре.
                                 Укучыларның белем һәм күнекмәләренә төп таләпләр                 
        Укучылар белергә тиеш:
        -сүзнең мәгънәле кисәкләре: тамыр һәм кушымча, ясагыч кушымча, төрләндергеч кушымча;
- сүз төркемнәре: исем, сыйфат, фигыль, кисәкчә, бәйлек, рәвеш.
- җөмләнең баш кисәкләре: ия һәм хәбәр, җөмләнең иярчен кисәкләре 
Укучылар башкара алырга тиеш:
-үтелгән орфограммалар (калын һәм нечкә сузыклар, яңгырау һәм саңгырау тартыклар, парсыз тартыклар, нечкәлек һәм аеру билгеләре, кушма һәм парлы сүзләр, тамырда авазлар чиратлашуы, кисәкчәләр) кергән 75-80  сүзле текстны, җөмлә ахырында тиешле тыныш билгеләрен куеп, тиңдәш кисәкләр янында тиешле тыныш билгеләрен дөрес куеп диктант итеп язу. 
-текстларны грамоталы һәм каллиграфик дөрес күчереп язу.
- сүзләрне төзелеше ягыннан тикшерү(тамыр һәм кушымчаларны аеру, кушымчаларның төрен билгеләү, тамыр, ясалма, кушма һәм парлы сүзләрне аерып күрсәтү).
- сүз төркемнәрен һәм аларның грамматик билгеләрен тану, аеру (исемнең санын, килешен, фигыльнең затын, заманын);
- берлек сандагы исемнәрне килеш белән төрләндерү
- фигыльне заман формаларына куя белү.
-текстта синонимнарны һәм антонимнарны таный, сөйләмдә куллана белү.
-сораулар ярдәмендә җөмләдә сүзләрнең бәйләнешен билгеләү, сүзтезмәләрне аеру; сүзтезмәдәге ияртүче һәм иярүче сүзләрне аеру.
- җөмлә тикшерү (төрен билгеләү, баш һәм иярчен кисәкләрне аера белү)
- бергәләп төзегән план буенча 90-95  сүзле изложение язу.
- текстның темасын һәм төп фикерен билгеләү.
- текстны мәгънәле кисәкләргә бүлү, кызыл юлны саклау.
- текстның мәгънәле кисәкләре, җөмләләр арасында бәйләнеш булдыру.
-  темасыннан яки төп фикереннән чыгып, текстка исем кую.
- хикәяләү, тасвирлау һәм фикер йөртү характерындагы текстларны аера белү.
- шәхси тәҗрибәгә, сюжетлы картинага таянып (алдан әзерлек белән), сочинение язу.
- фикер йөртү характерындагы җавап төзеп әйтү.
4 нче сыйныф ахырына универсаль уку гамәлләре формалаштыру программасын үзләштерү буенча планлаштырыла торган нәтиҗәләр
   Башлангыч гомуми белем бирү баскычында татар теле фәнен өйрәнү нәтиҗәсендә укучыларда белем алу осталыгы нигезе буларак танып белү, коммуникатив, регулятив һәм шәхескә кагылышлы универсаль уку гамәлләре формалашачак.
 Танып белү универсаль уку гамәлләре
   Укучылар өйрәнәчәк:
   • мөһим бәйләнешләрне аерып чыгару нигезендә кагыйдә формалаштырырга;
   • күнегүләрне мөстәкыйл эшләү алымнарын үзләштерергә;
  • тәкъдим ителгән план буенча телдән аңлатырга;
   • материаль объект, таблица, рәсем, схемалар, сүзлекләр кулланырга;
   • бирелгән алгоритм буенча күнегүләр башкарырга;
   • фикерләүдә логик чылбыр төзергә;
   • уку мәсьәләләрен модельләштерүдә билгеләр (символлар) кулланырга.
   Укучылар өйрәнергә мөмкинлек алачак:
   • интернетны кулланып, мәгълүмат эзләргә;
   • мөстәкыйль рәвештә нигезләмә һәм критерийлар сайлап, чагыштыру, сериация һәм классификация башкарырга;
   • сәбәпле-нәтиҗәле мөнәсәбәтләр урнаштыруны үз эченә алган логик хикәяләү тө-зергә.
  Коммуникатив универсаль уку гамәлләре
   Укучылар өйрәнәчәк:
   • партадаш күрше белән яисә төркемдә хезмәттәшлек итәргә;
   • нинди дә булса предмет яисә объектка төрле карашлар булу мөмкинлеген аңларга;
   • килешергә һәм уртак эшчәнлектә гомуми чишелешкә килергә;
   • сораулар формалаштырырга.
   Укучылар өйрәнергә мөмкинлек алачак:
   • сораулар ярдәмендә партнердан өстәмә мәгълүмат алырга;
   • монолог төзергә.
   Регулятив универсаль уку гамәлләре
   Укучылар өйрәнәчәк:
   • таблица буенча кагыйдәнең дөреслеген тикшерегә;
   • гамәлләрне таләп ителгән вакытта башларга һәм тәмамларга;
   • кагыйдә, инструкцияләрне истә тотарга һәм шуларга ияреп гамәлләр кылырга;
   • максатка кагылышсыз гамәлләрдән тыелырга;
   • сәбәпле-нәтиҗәле бәйләнешләр урнаштырырга.
   Укучылар өйрәнергә мөмкинлек алачак:
   • партадаш күршең белән хезмәттәшлектә яңа уку мәсьәләләрен куярга;
   • уку эшчәнлегенең үзең өчен әһәмиятен, мәгънәсен һәм сарыф ителгән вакытны, көчне бәяләргә;
   • ирешеләчәк нәтиҗәне алдан фаразларга;
   • яңа уку мәсьәләсен чишүгә керешкәнче үз мөмкинлекләреңне мөстәкыйль бәяләргә.   
   Шәхескә кагылышлы универсаль уку гамәлләре
   Укучыларда формалашачак:
   • татар теле фәненә танып белү кызыксынуы;
   • дәреслек геройларына һәм партадаш күршеңә ярдәм итү инициативасы;
   • үз уңышларың/уңышсызлыкларыңның сәбәпләре турында фикер йөртү;
   • нормалардан тайпылышны күрү;


                                                     2017-2018 нче уку елына әдәби укудан
эш программасына аннотация. 4 сыйныф
Эш программасы түбәндәге программага нигезләнеп төзелде: «Татар телендә башлангыч гомуми белем бирү мәктәбендә әдәби уку”предметын укыту  программасы. 1-4 нче сыйныфлар”.  Төзүче-авторлары: Г.М.Сафиуллина, М.Я. Гарифуллина, Ә.Г.Мөхәммәтҗанова, Ф.Ф.Хәсәнова. Татарстан Республикасы Мәгариф һәм фән министрлыгы. Казан, 2011 
Дәреслек: Г.М.Сафиуллина, Ә.Г.Мөхәммәтҗанова, Ф.Ф.Хәсәнова. Татар теле. 4 нче сыйныф.
3 кисәктә. Казан”Мәгариф-Вакыт” нәшрияты” 2014 . 
Әдәби уку - башлангыч мәктәптә төп предметларның берсе. Бу фән аша кече яшьтәге  мәктәп баласына һәрьяклы белем бирелә. Укучының аңы дөньяны - әдәби әсәрләрне генә түгел, безне чолгап алган тирәлекне – кешеләр һәм табигать дөньясына да  - дөрес күзалларлык сизгер була. Бары тик югары  аң тәрбияләп кенә, әйләнә-тирәлекне дөрес күзалларга мөмкин. 
     Башлангыч мәктәптә әдәби уку дәресләренең төп максаты; 4 ел уку дәверендә балада дөрес һәм йөгерек уку күнекмәләре булдыру, халык авыз иҗаты, язучы һәм шагыйрьләр әсәрләре белән якыннан таныштыру, чәчмә һәм шигъри әсәрләрне укып, эстетик ләззәт алырга өйрәтү. Укучыларда әдәби әсәрләрне аңларга һәм кабул итәргә өйрәтү, логик фикерләү сәләтен камилләштерү, рухи дөньяларын баету.
    Укуга аңлы караш, уку күнекмәләре формалаштыру – “Әдәби уку” курсының төп  бурычы. Әдәби уку курсының төп этик бурычларыннан булган әхлак, экология, ватанпәрвәрлек мәсьәләләре дәреслектә турыдан-туры үгет-нәсыйхәт бирү, махсус өйрәтү юлы белән хәл ителми, ә бәлки баланың табигать, тормыш-көнкүреш һәм яшәү тәҗрибәсенә нигезләнеп чишелә.
    -белем алу күнекмәләре булдыру:әдәби әсәрне аңлый, анализлый белү; иҗат, әдәбият үсеше, аның тарихи төшенчәләрен аңлап фикер йөртү;
    -алган белемне куллана белү: әдәби әсәрләрдә тасвирланган тормыш вакыйгаларыннан, геройларның язмышларыннан үрнәк, гыйбрәтләр ала белү; үзең өчен нәтиҗәләр ясау; тормышта үз урыныңны таба белү, дөрес һәм гадел максатлар кую; әдәбиятның матурлыгын, хис- кичерешләр байлыгын танып, кичнреп, рухи дөньяңны баету.
-мөстәкыйль рәвештә әсәрләрне укырга һәм үзләштерергә күнектерү, китапка кызыксыну булдыру,алган белемне куллана белү.
-әдәби әсәрләрне уку һәм өйрәтү барышында нәни укучыларда рухи һәм әхлакый кыйммәтләр хакында, уңай һәм тискәре сыйфатлар,  яхшылык һәм яманлык турында күзаллау булдыру.
      Әдәби уку курсында “яхшы булырга, комсызланмаска, көйсезләнмәскә, ялкауланмаска, әләкләшмәскә, өлкәннәргә һәрвакыт булышырга, яхшы укырга” дигән төшенчәләр турыдан-туры аңлатылмый, ә бәлки, әдәби әсәрләрне укып, кирәклесен эзләп табып, чагыштырып, тормыш тәҗрибәсеннән чыгып, баланың үзе нәтиҗә ясавына корыла. Укучы беренчел билгеләргә генә карап ашыгыч нәтиҗә ясамаска, дөньяның бик катлаулы икәнлеген аңларга өйрәнә башлый.
	Туган илгә мәхәббәт, Ватан алдында җаваплылык хисләре коры сүзләр аша гына уздырылмый, туган як табигатенә соклану, халыкның үткән тарихы белән горурлану, Ватанның тарихи һәйкәлләренә хөрмәт, туган телнең бихисап мөмкинлекләренә гаҗәпләнү, тарихи шәхесләргә тиңләшергә теләү хисләре аша күрсәтелә.
	Федераль дәүләт белем бирү стандарты мәгълүмати җәмгыятьтә аралашырлык шәхеснең күпьяклы үсешен күздә тота. Хәзерге заман шартларында балаларның укуга тискәре мөнәсәбәте мөгаллимнәрдә “Әдәби уку” дәресләрен үткәрү алымнарына күп сораулар уята. Соңгы елларда балаларның әдәбият турындагы белемнәре өзек=өзек һәм системасыз булуы күзәтелә.
 «Әдәби уку» укыту-методик комплекты түбәндәге мәсьәләләрне хәл итә.
1.  «Перспектив башлангыч мәктәп» комплекты чишәргә тиешле гомумдидактик бурычлар: укучы үзенә кирәкле информацияне «Эчтәлек»;битенә карап таба белергә; исеме буенча текстның эчтәлеген күзалларга; күзәтү эшчәнлеген формалаштырырга (әдәби һәм сәнгать исәрләреннән аерым детальләрне таба, барлык ваклыклары белән сөйләп бирә) һәм гомумиләштерергә (аерым детальләргә нигезләнеп, таралган төрле мәгълүматларны берләштереп, бербөтен картина тудырырга); «акыллы өлкәннәр» белән хат аша аралашу ихтыяҗы формалаштырырга тиеш.
2.  Бала яшенә туры килә торган теоретик бурычлар:
а) хайваннар турындагы әкият үзенчәлекләре белән таныштыру: татар халык әкиятләренең, берьяктан, башка халыкларның хайваннар турындагы әкиятләренә охшаш булуы (төп геройлары — хайваннар, еш кына бер ук төрле мөнәсәбәтләргә керәләр), икенче яктан, бер-берсеннән аерылуы (төп геройлар — башка төрле хайваннар, бер-берсе белән мөнәсәбәтләре бөтенләй башка төрле); хайваннар турышдагы автор әкиятләренең еш кына  халык әкияләренә нигезләнүе (башлангыч сыйныфларда әле автор нигезләнүе термин буларак әйтелми); халык әкиятләрендә аерым хайваннарның патшалык итүе (баш булуы); хайваннар турындагы әкият героеның һэрвакытта көчсезләрне яклаучы гына түгел, еш кына хәйләкәр, тиктормас, көлкегә калучы икәнлеге турында төшенчә бирү;  
3. Әхлакый бурычлар: күзәтүчәнлек, хыяллана белүчәнлек, дуслар белән аралашу, ярата һәм яратыла белү – байлык һәм рухи кыйммәт икәнлеге турында күзаллау булдыру;         
4.  Эстетик бурычлар: матурлык - ул сине чолгап алган тирәлек, бары тик аны күрә белергә кирәкле турында төшенчә бирү;
 5.Сөйләм телен үстерү бурычлары:
 Текстта ориентлаша белергә өйрәтү: әсәрләрне өлешләргә бүлү, кирәк урынны табын укып күрсәтү, хис белән белдерелгән өзекнең эчтәлеген ачыклау; әдәби әсәрләргә бәя бирелгәндә һәм сәнгать әсәрләрен караганда предметка  - бу «синең» әсәрне аңлау;идеяң икәнен җайлап төшендерү.
Әдәби уку дәресләренең эчтәлеге.
Халык авыз иҗаты.
Мифлар турында гомуми күзаллау булдыру. 
Борынгы халыкларның тормышы, кеше һәм табигать арасындагы мөнәсәбәт. Тормыш агачы. Тотем хайван һәм үсемлекләр, кешеләрнең аларга карашы, борынгы традицияләрнең сакланышы.
             Тылсымлы әкиятләр. 
              Дөнья турында борынгы күзаллаулар чагылышы. Тылсымлы әкият герое. Тылсым  дөньясы. Тылсымлы предметлар, сихри саннар, сүзләр, тылсымлы булышчылар, тылсымлы әкият законнары: әкият герое өеннән чыгып китә. Максатка ирешү юлы (тылсым  дөньясы, карурманнар аша үтүче юл, сынаулар, тылсымлы булышчы ярдәме, җиңү шатлыгы.) Халык әкиятләренең  мифлар, легендаларда чагылышы.
               Риваять һәм легендалар.
               Риваять һәм легендаларда сөйләнгән геройлар, аларның кичерешләре. Тарихи бәйләнеш. Төрле атамалар. Аларның килеп чыгышы.Риваять һәм легендаларда бирелгән вакыйгаларның әкиятләрдә чагылышы.
              Автор әкиятләре.
             Автор әкиятләренең  халык әкиятлре белән охшашлыгы (жанр һәм  сюжет). Халык әкиятлрендәге тылсым юлы белән җиңүләр, автор әкиятләрендә акыл белән эш итеп уңышка ирешү, ярату һәм яратыла белүнең көче.
             Фольклор жанрының тормышта, хәзерге вакытта яшәеше.
             Халык традицияләре һәм бәйрәмнәре. Символик төшенчәләр. Гимннар (Татарстан гимны). Халык һәм автор әкиятләре.
             Хикәя.
            Хикәя жанры турнда күзаллау формалаштыруны дәвам итү. Хикәя геройлары, аларның портреты һәм характер үзенчәлекләренең башкарган гамәлләре аша чагылышы. Авторның үз героена мөнәсәбәте. Геройларга чагыштырмача характеристика. Герой яшәгән тирәлек, пейзаж.Хикәядәге чынбарлык чагылышы. Әдәби тел берәмлекләре.
	Әкият һәм хикәя жанрының үзгәлеге турында күзаллау формалаштыру. 
              Әкият һәм хикәя жанрларының композиция үзенчәлеген (күзәтүләр аша) аңлату. Укучы-тыңлауга табигый көчләрнең серен, әкият геройларының серле тормыш агышын күрсәтү, хикәя геройлары-ның характерларында тормыштан алынган вакыйгаларны чагылдырып сөйләү.
Шигърият. Кеше һәм табигать бергәлеге. Дөньяны шагыйрь күзлегеннән чыгып күзаллау. Әйләнә-тирә дөнья матурлыгын шагыйрь өчен илһам чишмәсе булуын инандыру. Шагыйрьдә чагыштыру, сынландыру, эпитет.
Автор әсәрләрендә һәм  халык авыз иҗатында охшашлык. Чагыштыру,контраст,җанландыру кебек гади әдәби алымнарны таба белү. Җанлы сөйләмнең мөһим чараларын үзләштерү күнегүләре:темп,тавыш көче,тон,сөйләм мелодикасы(тавышны кутәрү ,түбәнәйтү).
Әсәр авторлары турында.
Шагыйрь, язучы, рәссамның биографиясе.
а) әсәрдә авторлар кичереше;
ә) автор күзәтүләренең чагылыш;
б) хәзерге заман авторлары белән очрашу, балаларның авторга сораулары, җаваплар.

Библиографик культура формалаштыру.
Эчтәлек бите белән танышу, аңа карап, кирәкле әсәрне китаптан таба белү, кече яштәге мәктәп баласының дәреслектән тыш эчтәлген оештыру: өй, мәктәп китапханәләреннән файдалану. Фән буенча сүзлек, белешмә әдәбият, вакытлы матбугат белән эшләү. Балалар китабы белән эшләү. Китапның төп өч элементын аеру: китап тышлыгы, китап төпсәсе, битләре. Китапны саклап тоту күнекмәләре булдыру. Төрле җыентыклар төзергә өйрәнү.
	Уку, сөйләү, тыңлау күнекмәләре формалаштыру.
	Сәнгатьле уку күнекмәләре формалаштыру ( интонация, тон, темп саклап кычкырып уку). Автор бирергә теләгән картинаны күзал-лау. Эчтән укый белергә күнектерү. Чылбыр рәвешендә укыганда, үз урыныңны белеп, чират буенча уку. Укылган әсәргә анализ ясау. Уку техникасын үстерү.
Әдәби уку фәнен үзләштерүгә планлаштырылган нәтиҗәләр
Предметлы УУГ
1. Әсәрне сүзләрне дөрес итеп әйтеп, кычкырып һәм эчтән укый белү;
1. Әсәрнең мәгънәви кисәкләре арасындагы бәйләнешне ачыклау, төп фикерне билгеләү һәм аны үз сүзләрең белән әйтеп бирү;
1. Төрле авторларның 6-8 шигырен яттан сөйләү;
1. Кыска күләмле әсәрләрнең эчтәлеген сөйләү;
1. Тылсымлы һәм хайваннар турындагы әкиятләрне, мәсәлләрне аера белу;
1. Әсәрдәге төп геройны характерлау, төрле әсәр геройларына чагыштырма характеристика;
1. Укылган әсәрдән чагыштыру, җанландыру, контрастны таба белу;
1. Сүзлекләрдән файдалану;
1. Аерым бер элементы буенча китапта ориентлашырга ойрәтү ( авторы , исеме, “Эчтәлек” бите, иллюстрацияләр).

Укучы түбәндәгеләрне үзләштерә:
1. 2-3 татар, рус, чит ил классигынын исемен;
1. 2-3 хәзерге заман язучысы яки шагыйренең исемен, алар язган әсәрләрне һәм эчтәлеген;
1. Үзенә иң ошаган авторның берничә әсәрен.
Алынган белемнәрне көндәлек тормышта куллану
1. китапның, төрле элементларнына карап, эчтәлеген билгеләү;
1. мөстәкыйль рәвештә уку өчен китап сайлау;
1. укылган әсәр геройларын тасвирлап сөйләү;
1. сүзлекләрдән кирәкле мәгълүматны табу.

Метапредметлы УУГ
Танып белү  универсаль уку гамәлләре 
үзенә кирәкле информацияне таба белү; анализлый һәм  информацияне бәяли белү;
логик фикерләү чылбырын төзү;
тәкъдим ителгән план ярдәмендә предмет, күренешләрне сурәтләү;
· мәгълүмат җиткерүче символларны уку;
· тормыш тәҗрибәсен кулланып, ситуациянең моделе буенча текст төзү;
· тәҗрибә куллану аша нәтиҗә чыгару;
· материаль объектлар (фишкалар) кулланып биремнәр үтәү;
· анализ, гомумиләштерү нигезендә нәтиҗә чыгару

Регулятив (көйләгеч)  универсаль уку гамәлләре 
-көч һәм энергия туплау, конфликтларны һәм каршылыкларны чишү максатында ихтыяр көчен үстерү;
-белгәнне һәм белмәгәнне аера белү;
-үз эшчәнлегеңне контрольгә алу, рәсемнәр ярдәмендә биремне үтәүнең дөреслеген тикшерү;
-эшләнәчәк эшкә мөстәкыйль максат куя белү;
-үз-үзеңне ихтыяр буенча көйләү;
-бәяләү нәтиҗәсен шартлы символик формада чагылдыру;
-дәрестә өйрәнелгән материалның фәнне өйрәнүдәге, тормыштагы әһәмиятен ачыклау;
-тормыш тәҗрибәсен куллану;
-үтәлгән эшнең сыйфатын һәм дәрәҗәсен билгеләү, уңышлылыгына бәя бирү;
-укучылар тарафыннан белгән яки әлегәчә белмәгән күнекмәләрне үзара бәйләү.
Коммуникатив универсаль уку гамәлләре
тыңлаучыларга аңлаешлы сөйләм төзү;
күзаллау, фаразлау;  логик фикер йөртү осталыгы;     күршең белән хезмәттәшлек итү;   фикерләү сәләтен үстерү, карарлар кабул итү һәм аны тормышка ашыру; үз фикереңне тулы, төгәл һәм ачык, аңлаешлы итеп әйтү, аны яклау; җитмәгән мәгълүматны башкалардан сорашып белү
Шәхси УУГ
- үз эшчәнлегенең нәтиҗәләрен яхшыртуга ихтыяҗ формалаштыру;
- дәреслек геройларына, күршеңә ярдәм итүдә танып-белү инициативасын күрсәтү;
- үз мөмкинлекләреңне бәяләү, тормыш тәҗрибәсен куллану;
- дәрестә үзенең белем һәм күнекмәләрен куллану;
- үз фикереңне әйтә белү;
- иҗади эшчәнлеккә омтылыш булдыру;
- үз уңышларың-уңышсызлыкларың сәбәпләре турында фикер йөртү;
 - кече яшьтәге мәктәп баласы үзе  тел берәмлекләрен танып, таныш һәм таныш булмаганнарга бүлә белү;
   - биремнәр системасында ориентлашырга  өйрәнү.

	

	2017-2018 нче уку елына татар теленнән
эш программасына аннотация. 1 сыйныф
Эш программасы түбәндәге  документка  нигезләнеп төзелде: ТР Мәгариф һәм Фән министрлыгы “Татар телендә башлангыч белем бирү мәктәбендә ана теле укыту: гомуми программа. 1-4нче сыйныфлар” . Ч.М.Харисова, Ф.Ш.Гарифуллина, И.Х.Мияссарова авторлыгында, Казан, 2011нче ел.
Дәреслек: И.Х.Мияссарова,Ч.М.Харисова .  Татар теле.  Казан: “Мәгариф- Вакыт”нәшрияты, 2012. Татарстан Республикасы Мәгариф һәм фән министрлыгы тарафыннан рөхсәт ителгән.
Язарга өйрәнү дәфтәре №1, №2. И.Х.Мияссарова, Ф.Ш.Гарифуллина ,Р.Р.Шәмсетдинова. Әлифба.   Казан: “Мәгариф- Вакыт”нәшрияты, 2016. 
Башлангыч мәктәпнең 1 нче сыйныфы өчен төзелгән татар теле программасы укытуның максатын, бурычларын һәм эчтәлеген билгели. Укучы, беренче сыйныфтан башлап, татар телен системалы рәвештә өйрәнә башлый. Бу чорда телдән сөйләмнең башлангыч күнекмәләре үстерелә һәм балада язма сөйләм формалаша башлый. Язарга өйрәтү өч (әзерлек, төп (аваз-хәреф) һәм әлифбадан соңгы чор) этаптан тора.Әзерлек этабында I сыйныф укучылары график системаның структур берәмлекләре, яки татар алфавитының язма хәрефләре элементлары белән таныша. Язарга өйрәнүнең төп этабында (ул әлифба чорына туры килә) балалар барлык язма хәрефләрне иҗекләрдә, сүзләрдә, җөмләләрдә кушып (тоташ) язу күнекмәләрен алалар. Йомгаклау этабында балаларның язуларындагы график һәм каллиграфик хаталар төзәтелә, график күнекмәләр ныгытыла. Сөйләм күнекмәләренең үсүе укучының ана телендә фикерләү эшчәнлеген камилләштерүдә хәлиткеч роль уйный. Баланың сүз байлыгын даими тулыландырып баруы синоним, антоним сүзләргә һәм сүзнең күпмәгънәлелегенә караган мәгълүматлылыгына да бәйле була.
    Татар теленнән гомуми башлангыч белем бирүнең максатлары:
    - татар телендә аралашу күнекмәләре булдыру;
    - тел чараларын аралашу эчтәлегеннән чыгып сайлый белергә өйрәтү;
    - тел белеменең фонетика, лексика, грамматика бүлекләре буенча башлангыч белем бирү, өйрәнелә торган тел берәмлекләрен тикшерә һәм куллана белү  
      күнекмәләрен булдыру;
    - сөйләм эшчәнлегенең барлык төрләре буенча күнекмәләр формалаштыру;
    - укучыларда татар теленә хөрмәт һәм ихтирам тәрбияләү, телнең чисталыгын, дөреслеген саклау. Телне, халыкның рухи мирасын өйрәнүгә кызыксыну уяту.
 Тәкъдим ителә торган программада татар теленә өйрәтүнең бурычлары түбәндәгеләрдән гыйбарәт:
1. Укучыларда ана телен өйрәнүгә кызыксыну, омтылыш, эзләнергә теләк уяту, үз милләтеңә, телеңә мәхәббәт тәрбияләү кебек уңай сыйфатлар булдыру.
1. Балаларга татар теленең төрле бүлекләре буенча белем бирү:
а)  фонетика,лексика грамматикага караган башлангыч мәгълүмат бирү;
ә) телебезнең орфоэпиясе, лексикасы, грамматикасы, пунктуациясе буенча күнекмәләр булдыра башлау. Хәрефләрдән иҗекләр һәм сүзләр, сүзләрдән сүзтезмәләр һәм җөмләләр төзергә өйрәтү.
3. Укучыларны дөрес,матур итеп укырга, укыганның эчтәлеген сөйләргә, аерым темалар буенча әңгәмәләр кора белергә, аралашканда тел чараларыннан урынлы файдаланырга өйрәтү.
4. Телдән һәм язма сөйләм осталыгы һәм күнекмәләре булдыру.
5. Укучыларда татар мәдәниятенә караган мәгълүматлылыкны үстерү.       
 Уку предметы эчтәлегенең юнәлешләре 
Башлангыч сыйныф укучыларының программаны үзләштерү нәтиҗәләре: 
укучыларның милли традицияләргә таянып, мораль нормаларны кабул итеп әхлакый үсеше:
гаилә тормышында; региональ-культура оешмаларында;
1. үз халкыңның культурасында; Россия гражданнар милләтләрендә;
1. дөньяви оешмаларда; 
1. укучыларның әхлагын үстерү һәм дәрестә, дәрестән тыш, мәктәптән тыш һәм иҗтимагый эшләрдә файдалы эшчәнлек тәрбияләү.
Балаларны укый –яза белергә өйрәтү  ике чорга бүленә:
 1) грамотага әзерлек чоры – 4сәг.; 
2) әлифба чоры – 42 сәг.; 
1. 
        Беренче сыйныф укучыларының белеменә, эш осталыгына һәм күнекмәләренә таләпләр.        
                  Төп чор ахырына балалар өйрәнәчәк:
1. Татар теленең авазларының сузык (ачык авыз символы белән бирелгән), ягъни җырлана торган аваз һәм тартык, ягъни җырланмый торган; әйткәндә, сөйләм органнарында киртә ясала / ясалмый торган авазларга бүленүен, сузыкларның калын һәм нечкә булуын, тартыкларның нечкә- калын яңгырашын сузык аваз хәрефләре белдерүен;
- сүзнең яңгыраш һәм мәгънә бөтенлегенә ия булуын;
- сүзнең иҗекләргә бүленүен, бер иҗекнең көчлерәк һәм озынрак әйтелүен;
- сөйләм авазлары язуда шартлы график символлар (түгәрәк, квадрат) яки хәрефләр белән белдерелүен;
- сүзләр предметларны, аларның билгеләрен, эш-хәрәкәтләрен белдерүләрен, ярдәмче сүзләр сүзләрне, җөмләләрне үзара бәйләү өчен хезмәт итүләрен, аларның график символларын;
- әйтмә сөйләмнең текст һәм җөмләләргә бүленүен, аларны график сурәтләп булу мөмкинлеген;
элемент-сызыклар һәм элемент-өлгеләрнең басма һәм язма хәрефләрнең график системасының структур (төзелеш) берәмлекләре булуын;
- һәр басма һәм язма хәреф формасының тиешле урын-сан мөнәсәбәтендә урнашкан элементлардан торуын аңлый белергә тиеш.
2. Укучылар сүз башыннан башлап, андагы һәр авазны көчлерәк итеп билгели бара, берсен аерып алып аңа характеристика бирә;
- анализ вакытында тартыкларның яңгырау-саңгыраулыгын билгеләү алымнарын куллана;
- сүзне иҗекләргә бүлә;
- схемалардан сүзнең аваз язылышын иҗекләп һәм орфоэпик дөрес итеп укый;
- схемалардагы һәм «Әлифба» текстларында бирелгән хәреф язуын иҗекләп һәм орфоэпик дөрес итеп укый;
- сүзнең аваз формасын шартлы график формадан хәреф формасына һәм киресенчә үзгәртә;
- элемент-шаблоннар нигезендә басма һәм язма хәрефләрне төзи һәм анализлый;
- аерым график биремне үтәү дәвамында дөрес итеп утыра һәм язма әсбаплардан файдалана ала;
- билгеле бер алгоритм буенча хәрәкәт элементлары нигезендә хәрефләр яза;
- иҗекләрдә һәм сүзләрдә тоташтыруның өч алымын үти;
- тактлап язганда кул чугы мускуллары киеренкелеген йомшарта;
- күчереп язганда һәм диктант вакытларында җөмләләрне һәм үз исемнәрен дөрес яза;
- бизәк-бордюрлар ясый ала белергә тиешләр.
Алгоритм буенча сүзләрдә язма хәрефләрнең һәм аларны тоташтыру сызыкларын язу технологиясен ныгыту.
Тактлап язганда кул чугы мускуллары киеренкелеген йомшару халәте белән чиратлаштыра белү.
Язма һәм басма текстлардан сүз һәм җөмләләрне күчереп язу, әйтеп яздыра торган текстны язу.       

	

2017-2018 нче уку елына әдәби укудан
эш программасына аннотация. 1 сыйныф.
 Эш программасы түбәндәге программаларга нигезләнеп төзелде: «Татар телендә башлангыч гомуми белем бирү мәктәбендә әдәби уку”предметын укыту  программасы. 1-4 нче сыйныфлар”.  Төзүче-авторлары: Г.М.Сафиуллина, М.Я. Гарифуллина, Ә.Г.Мөхәммәтҗанова, Ф.Ф.Хәсәнова. Татарстан Республикасы Мәгариф һәм фән министрлыгы. Казан, 2011 
Ф.Ш.Гарифуллина, И.Х.Мияссарова, Р.Р.Шәмсетдинова   авторлыгындагы  “Грамотага өйрәтү программасы”. Казан, “Мәгариф - Вакыт” нәшрияты, 2011
        Дәреслекләр: И.Х.Мияссарова,Ф.Ш.Гарифуллина, Р.Р.Шәмсетдинова. Әлифба. Казан, “ Мәгариф – Вакыт” нәшрияты, 2016.  
Г.М.Сафиуллина,М.Я.Гарифуллина,Ф.Ф.Хәсәнова,  Ә.Г.Мөхәммәтҗанова. Әдәби уку.  Казан, “Мәгариф-Вакыт” нәшрияты, 2012. 
  Әдәби уку башлангыч мәктәптә төп гуманитар предметларның берсе булып санала, чөнки укучы әдәби уку ярдәмендә башка предметларны да үзләштерү мөмкинлегенә ия була. Бу фән аша кече яшьтәге мәктәп баласына һәрьяклы белем бирелә. Укучының аңы дөньяны дөрес күзаллый алырлык уяу була. Бары тик югары аң тәрбияләп кенә әйләнә-тирәне дөрес аңларга, өйрәтергә мөмкин.
Башлангыч мәктәптә әдәбият дәресләренең төп максаты: 4 ел уку дәверендә балада дөрес һәм йөгерек уку күнекмәләре булдыру, халык авыз иҗаты, язучы һәм шагыйрьләр әсәрләре белән якыннан таныштыру, чәчмә һәм шигъри әсәрләрне укып, эстетик ләззәт алырга өйрәтү. Әдәби уку дәресләренең төп бурычы – укучыларда йөгерек, аңлы, сәнгатьле уку күнекмәләре булдыру, текст һәм китап белән эшләү осталыгы тәрбияләү.
Грамотага әзерлек чоры  түбәндәге  максатка ия:
-     кешеләрнең әйтеп һәм язып сөйләшүләрен гомуми күзаллау.
 Әлифба чоры түбәндәге максатларга ия:
- Сузык һәм тартык авазлар һәм аларның хәрефләре белән, сүзләрнең калын һәм нечкә әйтелешен билгеләүче калын һәм нечкә сузык аваз хәрефләре белән танышу. Сузык аваз хәрефләренә карап, сүзләрнең калын һәм нечкә әйтеп укылуын күзәтү.
- Кисмә хәрефләрдән һәм кисмә кушылмалардан сүзләр төзү һәм төзелгән сүзләрне кычкырып уку.
- Хәрефләрне дөрес һәм чагыштырмача тиз танып җанлы сүздәге авазлар мәгънәсендә уку.
 Әлифбадан соңгы чор максатлары:
- нәниләр өчен басылган китаплар белән таныштыру, мөстәкыйль укуга омтылыш булдыру;
- рәсемнәргә карап хикәянең эчтәлеген сөйләү;
- дәрестән тыш укыганны тыңларга гадәтләндерү.
Грамотага өйрәтү дәресе  түбәндәге бурычларны хәл итә:
- укучыларда сөйләм эшчәнлегенең барлык төрләрен үстерү һәм телне аралашу чарасы буларак барлык ситуацияләрдә кулланырга өйрәтү;
- аралашу һәм танып белү чарасы булган телне аңлы үзләштерүгә ирешү;
- балаларны текст, китап белән эш итү алымнарына өйрәтү;
- коммуникатив сөйләм осталыгы һәм иҗади сәләт арасында иҗади бәйләнеш булдыру;
- укучыларның образлы, логик фикерләүләрен үстерү, аларда аралашу культурасы күнекмәләрен тәрбияләү.
  Дәресләрне оештырганда уен элементлары кергән алымнар куллану отышлы. Интеграл дәресләр уздыру вакытны экономияләргә, дәрестә күп эш башкарырга мөмкинлек бирә. 

Әдәби уку дәресләренең максаты:
- балада дөрес һәм йөгерек укуга ихтыяҗ булдыру (текстлар балаларга ошарга, тиз истә калырга, күбрәк уку теләге, уку барышындагы кыенлыкларны җиңү теләге уятырга тиеш);
- алты-җиде яшьтәге балада беренчел уку күнекмәләре булдыру (шигъри әсәрләр белән бала кечкенәдән — балалар бакчасында йөргәндә үк таныш була, шигырь юлларының кыскалыгы укуга теләк уята, рифма аңа сүзне табарга ярдәм итә, үз көченә ышаныч уята, ритм кечкенә балаларның яшәү рәвешенә туры килә);
-.әдәбият үсешенең халык авыз иҗатыннан язма формаларга күчү эзлеклелеге аңлатыла (беренче сыйныф укучылары халык авыз иҗатының төрле формалары: фольклорның кече жанрлары, әйләнмәле, чылбыр, алдавыч әкиятләр, төрле авторларның балалар өчен язылган шигырьләре, кыска хикәяләр белән таныша );
- алты яшьлек баланың әхлакый һәм эстетик үсеш дәрәҗәсе иң алгы планда тора (халык авыз иҗаты һәм әдәби әсәрләрнең сюжеты уен характерында бара; күпчелек текстлар балаларда юмор хисе тәрбияләүгә юнәлтелә).

1 нче сыйныфны тәмамлаганда, укучыларның белеменә, эш осталыгына, һәм күнекмәләренә таләпләр:
1. әсәрне иҗекләп, аерым сүзләрне дөрес әйтеп укый белү;
1. текст эчтәлеген аңлау;
1. проза һәм шигъри әсәрләрне аера белү;
1. фольклор әсәрләрен аеру (табышмак, санамыш, тизәйткеч, эндәшләр һ.б.)
1. тексттагы кабатлаулар, рифма, эндәш сүзләрне табу, сорау һәм өндәү җөмләләрне тану
1. “Эчтәлек” битеннән кирәкле әсәрнең кайсы биттә булуын ачыклау;
1. бирелгән текстка карата сорауларга җавап табу.
Укучы түбәндәгеләрне белергә тиеш
1. төрле авторларның 3 — 4 әсәрен яттан;
1. укылган әсәрләрнең эчтәлеген. 
Укучыларның  белем дәрәҗәсенә таләпләр
Укучы белергә тиеш:
            -  шигырьләрне сәнгатьле итеп укырга;
- кыска күләмле әсәрләрнең эчтәлеген сөйләргә
- тылсымлы һәм хайваннар турындагы әкиятләрне аера белергә;
- әсәрдәге төп геройга мөнәсәбәт белдерергә;
            - үзенә иң ошаган авторның берничә әсәрен белергә тиеш;
- сүзлекләрдән кирәкле мәгълүматны табарга;
- яраткан әдәби герое турында сөйли белергә;
           - аңлап, йөгерек уку күнекмәләре булдырырга;
- теге яки бу авторларның китапларын мөстәкыйльрәвештә китапханәдәсайлый белү, китап элементлары буенча аның эчтәлеген ачыкларга;
- сайланган әсәрләрне мөстәкыйль уку.
Укучылар башкара алырга тиешле эшләр:
1. сүзләрне авазларга таркату, авазлармы сүздәге тәртиптә әйтү; 
1. сузык һәм тартык авазларны һәм аларның хәрефләрен аерып таный белү; 
1. сүздән тыш та калын һәм нечкә сузыкларны дөрес әйтү; 
1. сузык аваз һәм аларның хәрефләренә карап, калын һәм нечкә әйтелгән сүзләрне 
тану; 
1. сүзләрне иҗекләргә бүлү; җөмләләрне сүзләргә таркату;
1. басма, язма хәрефләр белән бирелгән сүз һәм җөмләләрне дөрес укый; 
1. телдән 4- 5 җөмләле кечкенә хикәяләр төзү;
1. текстларга карата куелган сорауларга телдән җавап бирү.
-   әсәрне иҗекләп, аерым сүзләрне дөрес әйтеп укый белү;
           -   фольклор әсәрләрен аеру (табышмак, санамыш, тизәйткеч, эндәшләр һ.б.)
-   бирелгән текстка карата сорауларга җавап табу.
Укучылар куллана алырга тиешле эшләр:
- өлкәннәр, иптәшләре янында әдәплелек кагыйдәләрен куллану;
- мөстәкыйль рәвештә уку өчен китап сайлау;
- сүзлекләрдән кирәкле мәгълүматны табу.
Шәхескә кагылышлы универсаль уку гамәлләре формалашу нәтиҗәләре:
Укучыларда формалашачак:
-үз илең, халкың һәм тарихың белән горурлану хисләре формалаштырырга, һөнәрләр дөньясы белән танышырга, җәмәгать урыннарында, мәктәптә үз-үзеңне тотуның әхлакый кагыйдәләрен үзләштерергә;
- уку эшчәнлеге һәм аның мотивлары арасында элемтә урнаштырырга;
- әдәби мәдәният нигезендә матурлыкны күрә белү һәм эстетик хисләр формалаштырырга.
Укучыларда түбәндәгеләр формалашырга мөмкин:
--белем бирү учреҗдениесенә унай караш, әдәби укуфәнен өйрәнүнең кирәклеген аңларга;
-уку эшчәнлегенең уңышлылыгы (унышсызлылыгы) сәбәпләрен аңларга
-аралашканда иптәшеңнең мотивларына һәм хисләренә ориентлашырга, үз-үзеңне тотышыңда мораль нормаларга һәм этик таләпләргә тотрыклы иярергә.
Регулятив универсаль уку гамәлләре формалашу нәтиҗәләре.
Укучылар өйрәнәчәк:
-максатка ирешүдә үҗәтлек, авырлыкны җиңүгә әзер булу,авырлыкларны чишү ысулларын эзләүгә ихтыяҗ формалаштырга;
 -ирешеләчәк нәтиҗәне алдан күрергә;
-проблеманы чишүдә берничә вариант табарга,аларны кулланып карарга;
-үтәлгән эшнең сыйфатын һәм дәрәҗәсен билгеләргә, уңышлылыгына бәя бирергә;
-кагыйдәләрне, күрсәтмәләрне истә тотып гамәлләр кылырга; 
Укучылар өйрәнергә мөмкинлек алачак:
-укытучы белән хезмәттәшлектә итәргә;
- уку хезмәттәшлегендә танып белү инициативасы күрсәтергә;
- укытучы тарафыннан билгеләнгән эш-гамәлне мөстәкыйль рәвештә яңа уку материалында исәпкә алырга;
-эш-гамәлләрнең дөрес үтәлешен мөстәкыйль рәвештә бәяләргә һәм тиешле төзәтмәләр кертергә.
Танып белү универсаль  уку гамәлләре формалашу нәтиҗәләре
Укучылар өйрәнәчәк:
-эшчәнлек барышын һәм нәтиҗәләрен тикшереп һәм бәяләп барырга;
-охшашлык һәм аермалыкларны аерырга, чагыштырырга;
- аерып алынган нигез буенча объектларны тәртипкә салырга;
Укучылар өйрәнергә мөмкинлек алачак:
-нәтиҗә чыгарырга;
-охшашлыклар урнаштырырга;
-проблеманы кыска һәм ачык итеп әйтергә;
-проблеманы чишү алымнарын хезмәттәшлектә табарга.
Коммуникатив универсаль уку гамәлләре формалашу нәтиҗәләре
Укучылар өйрәнәчәк:
-укытучы, туганнар, әти-әниләр белән хезмәттәшлекне планлаштыру – катнашучыларның максатларын, вазифаларын үзара аралашу ысулларын билгеләргә;
 -сораулар формалаштырырга, җитмәгән мәгълүматны башкалардан сорашып белергә;
Укучылар өйрәнергә мөмкинлек алачак:
-проблеманы ачарга, аны тормышка ашырырга, үзара килешүгә ирешергә;
-эшлекле партнерлы аралашырга, төркемдә үзара ярдәм итешергә;
 -үз фикереңне тулы, төгәл һәм ачык , аңлаешлы итеп әйтергә, аны якларга.




